
 

 

 
Ocannu puru s’amministratzioni de Bàini pigat parti a M’allùu prus pagu, sa campànnia chi 

sa ràdiu fait asuba s’ arrespàrmiu energeticu promovida de Caterpillar e Radio2 ca 

apustis de ai studau simbolicamenti una parti manna de s’Europa e allutu tricoloris pullius 

in totu s’Italia, est arribada a sa de otu editzionis. 

Me in noi dd’at a fai cun s’atòbiu “M’allùu prus pagu in biblioteca” chi s’at a fai impari a sa 

biblioteca comunali e a sa Pro Loco. 

Cenàbura 17 de Friaxu, faci oras de is ses de merì (ore 18) a Bàini s’at a fai “M’allùu prus 

pagu in biblioteca” me in sa ex scola elementari aundi pagu tempus fait est istau postu 

unu impiantu fotovoltaicu de 20 Kw.  

A is ses (ore 18) s’ant a studai is luxis e s’ant a allui unus cantu stiaricheddas po ligi 

consumendi pagu. In prus s’at a donai a totus cussus chi ant a benni unu “decalogo” cun su 

de fai po su arrispàrmiu energetico. Apustis s’at a allui unu bellu fogu in foras e s’at a 

murtzai cun cosas de papai a Km 0: pani abbruschinau, sartitzu, casu e binu de ocannu. 

Tocat pròpiu a ddui andai!!! 

Su arrespàrmiu energeticu tocat a ddu fai de mengianu a merì. Cartepillar e 

CartepillarAM domandant a totus de fai in dd’una dii sceti totu is cosas bellas a consumai 

cun coscièntzia, provendi de prima manu is cosas bellas chi si podint fai po ndi liai 

s’isprecu: produxi energia pullida, a si movi a bicicreta, in prus in sa pròpiu machina, cun is 

mezus pùbricus e caminendi a pei puru. In prus tocat a diminuii sa cosa de scavuai, a fai 

s’arregorta diferentziada e a torrai a manigiai is cosas sena nci scavuai nudda, nimancu sa 

cosa de papai.  

                   DECALOGO DE “M’ALLÙU PRUS PAGU”  

- Studai is luxis candu no serbint 

- Studai e no lassai in stand by is aparechius eletricus 

- Mantenni su frigoriferu sena ghiàciu, cun sa serpentina pullida e no acostau tropu 

a su muru po fai passai unu paghededdu de ària. 

- Ponni sèmpiri su crabetori a sa pingiada candu si fait buddiri s’àcua e no fai 

bessiri su fogu de su fundu de sa pingiada 

- Chi si tenit basca, abasciai is caloriferus invècias de aberri is fentanas 

- Torrai a nudda sa currentedda chi arribat de fentanas e gennas ponendi 

materialis chi no fetzant passai s’àiri 

- Manigiai is tendas po intraverai unu tretu de airi e no fai inbucai su frius de 

inbìdrius, fentanas e gennas. 

 -No lassai sa tenda serrada asuba is caloriferus. 

- Ponni pillus isolantis e chi rifletant intru de is murus de foras e fentanas e gennas 

- Manigiai sa machina su prus pagu possibili e candu fait pighendindi una feti in 

dd’unus cantu po fai sa pròpiu tretu. 

 

 

 

 

 


